
पैग़म्बरे इस्लाम के पौत्र हज़रत इमाम रज़ा अलैिहस्सलाम अपने समय में ज्ञान, समस्त सदगुणों और ईश्वरीय भय व
सदाचािरता के प्रतीक थे। इमाम रज़ा अलैिहस्सलाम भी दूसरे इमामों की भांित अत्याचारी शासकों की कड़ी

िनगरानी में थे। अिधकांश लोग इमाम रज़ा अलैिहस्सलाम का महत्व नहीं समझते थे।

इमाम रज़ा अलैिहस्सलाम के बारे में एक प्रश्न जो सदैव िकया जाता है वह यह है िक इमाम रज़ा ने मामून जैसे
अत्याचारी शासक का उत्तरािधकारी बनना क्यों स्वीकार िकया? इस प्रश्न के उत्तर में इस िबन्दु पर ध्यान िदया
चािहये िक मामून यह सुझाव इमाम रज़ा अलैिहस्सलाम के सामने क्यों प्रस्तुत िकया? क्या यह सुझाव वास्तिवक व
सच्चा था या मात्र एक राजनीितक खेल था और मामून इस कार्य के माध्यम से अपनी सरकार के आधारों को मज़बूत करने

की चेष्टा में था?
 

मामून ने अपने भाई अमीन और दूसरे हज़ारों लोगों की हत्या करके सत्ता प्राप्त की थी वह िकस प्रकार इमाम रज़ा
अलैिहस्सलाम को अपना उत्तरािधकारी बनाने के िलए तैयार हो गया था जबिक वह स्वयं इमाम रज़ा अलैिहस्सलाम को एक

प्रकार से अपना प्रितस्पर्धी समझता था। उसके सुझाव की वास्तिवकता और उसके लक्ष्य को स्वयं मामून की ज़बान
से सुनते हैं।

जब मामून ने आिधकािरक रूप से इमाम रज़ा अलैिहस्सलाम के सामने अपने उत्तरािधकारी पद का सुझाव िदया तो बहुत
से अब्बािसयों ने मामून की भर्त्सना की और कहा िक तू क्यों खेलाफत के गर्व को अब्बासी पिरवार से बाहर करना

और अली के पिरवार को वापस करना चाहता है? तुमने अपने इस कार्य से अली िबन मूसा रज़ा के स्थान को ऊंचा और
  ?अपने स्थान को नीचा कर िदया है। तूने एसा क्यों िकया

मामून बहुत ही धूर्त, चालाक और पाखंडी व्यक्ित था। उसने इस प्रश्न के उत्तर में कहा मेरे इस कार्य के बहुत
से कारण हैं। इमाम रज़ा के सरकारी तंत्र में शािमल हो जाने से वह हमारी सरकार को स्वीकार करने पर बाध्य हैं।

हमारे इस कार्य से उनके प्रेम करने वाले उनसे िवमुख हो जायेंगे और वे िवश्वास कर लेंगे िक इमाम रज़ा वैसा
नहीं हैं जैसा वह दावा करते हैं। मेरे इस कार्य का दूसरा कारण यह है िक मैं इस बात से डरता हूं िक अली िबन
मूसा को उनकी हाल पर छोड़ दूं और वह हमारे िलए समस्याएं उत्पन्न करें िक हम उन पर िनयंत्रण न कर सकें। इस
आधार पर उनके बारे में लापरवाही से काम नहीं िलया जाना चािहये। इस प्रकार हम धीरे धीरे उनकी महानता एवं

व्यक्ितत्व को कम करेंगे तािक वह लोगों की दृष्िट में िखलाफत के योग्य न रह जायें और जान लो िक जब इमाम रज़ा
को हमने अपना उत्तरािधकारी बना िदया तो िफर अबु तािलब की संतान में से िकसी से डरने की कोई आवश्यकता नहीं

है”
 

इमाम रज़ा अलैिहस्सलाम मामून के षडयंत्र और उसकी चाल से भिलभांित अवगत थे और जानते थे िक उसने अपनी सरकार



के आधारों को मज़बूत करने के िलए यह सुझाव िदया है परंतु इमाम रज़ा अलैिहस्सलाम द्वारा मामून के
धूर्ततापूर्ण सुझाव का स्वीकार िकया जाना महीनों लम्बा िखंचा यहां तक िक उसने इमाम रज़ा अलैिहस्सलाम को

जान से मारने की धमकी दी और इमाम ने िववश होकर इस सुझाव को स्वीकार िकया। इमाम रज़ा अलैिहस्सलाम जब मदीने से
मामून की सरकार के केन्द्र मर्व आ रहे थे तो उस समय उन्होंने जो कुछ कहा उससे समस्त लोग समझ गये िक मामून

इमाम रज़ा अलैिहस्सलाम को िकसी चाल के अंतर्गत उनकी मातृभूिम से दूर कर रहा है। इमाम रज़ा अलैिहस्सलाम जब
मदीने से मर्व जाने के िलए तैयार हुए तो वह पैग़म्बरे इस्लाम की पावन समािध पर गये, अपने पिरजनों से िवदा और
काबे की पिरक्रमा की और अपने कार्यों एवं बयानों से सबके िलए यह िसद्ध कर िदया िक यह उनकी मृत्यु की यात्रा

है जो मामून का उत्तरािधकारी बनने और सम्मान की आड़ में हो रही है।

उसके बाद इमाम रज़ा अलैिहस्सलाम ने हर अवसर से लाभ उठाया और लोगों तक यह बात पहुंचा दी िक मामून ने बाध्य
करके उन्हें अपना उत्तरािधकार बनाया है और इमाम हमेशा यह कहते थे िक हमें हत्या की धमकी दी गयी यहां िक

मैंने उत्तरािधकारी के पद को स्वीकार िकया।
 

साथ ही इमाम रज़ा अलैिहस्सलाम के उत्तरािधकारी बनने की एक शर्त यह थी िक इमाम िकसी को आदेश नहीं देंगे, िकसी
काम को रोकेंगे नहीं, सरकार के मुफ्ती और न्यायधीश नहीं होंगे, िकसी को न पद से हटायेंगे और न िकसी को पद पर

िनयुक्त करेंगे और िकसी चीज़ को पिरवर्ितत नहीं करेंगे। इस प्रकार इमाम रज़ा अलैिहस्सलाम ने स्वयं को
सरकार के िवरुद्ध हर प्रकार के कार्य से अलग कर िलया और दूसरी बात यह थी िक  उत्तरािधकारी बनने के िलए इमाम
रज़ा ने जो शर्तें लगायी थीं वह इमाम की आपत्ित की सूचक थीं। क्योंिक यह बात स्पष्ट थी िक जो व्यक्ित स्वयं

को समस्त सरकारी कार्यों से अलग कर ले वह सरकार का िमत्र व पक्षधर नहीं हो सकता। मामून भी इस बात को अच्छी
तरह समझ गया अतः बारम्बार उसने इमाम से कहा िक पहले की शर्तों का उल्लंघन व अनदेखी करके वह सरकारी कार्यों

में भाग लें। इसी तरह वह अपने िवरोिधयों को िनयंत्िरत करने हेतु इमाम रज़ा का दुरूप्रयोग करना चाहता था।
इमाम रज़ा उत्तरािधकारी का पद स्वीकार करने की शर्तों को याद िदलाते थे। मामून ने इमाम रज़ा से मांग की िक
वह अपने चाहने वालों को एक पत्र िलखकर उन्हें मामून का मुकाबला करने से मना कर दें क्योंिक इमाम के चाहने

वालों ने संघर्ष करके मामून के िलए पिरस्िथित को किठन बना िदया था। इमाम रज़ा अलैिहस्सलाम ने मामून की बात
के जवाब में कहा” मैंने शर्त की थी िक सरकारी कार्यो में हस्तक्षेप नहीं करूंगा और िजस िदन से मैंने

”उत्तरािधकारी बनना स्वीकार िकया है उस िदन से मेरी अनुकंपा में कोई वृद्िध नहीं हुई है

 

एक बहुत महत्वपूर्ण घटना व नमूना ईद की नमाज़ का है।

मामून ने इमाम रज़ा अलैिहस्सलाम से ईद की नमाज़ पढ़ाने के िलए कहा। इसके पीछे मामून का लक्ष्य यह था िक लोग
इमाम रज़ा के महत्व को पहचानें और उनके िदल शांत हो जायें परंतु आरंभ में इमाम ने ईद की नमाज़ पढ़ाने हेतु
मामून की बात स्वीकार नहीं की पंरतु जब मामून ने बहुत अिधक आग्रह िकया तो इमाम ने उसकी बात एक शर्त के साथ

स्वीकार कर ली। इमाम की शर्त यह थी िक वह पैग़म्बरे इस्लाम और हज़रत अली अलैिहस्सलाम की शैली में ईद की



नमाज़ पढ़ायेंगे। मामून ने भी इमाम के उत्तर में कहा िक आप स्वतंत्र हैं आप िजस तरह से चाहें नमाज़ पढ़ा
सकते हैं।

इमाम रज़ा अलैिहस्सलाम ने पैग़म्बरे इस्लाम की भांित नंगे पैर घर से बाहर िनकले और उनके हाथ में छड़ी थी।
जब मामून के सैिनकों एवं प्रमुखों ने देखा िक इमाम नंगे पैर पूरी िवनम्रता के साथ घर से बाहर िनकले हैं तो

वे भी घोड़े से उतर गये और जूतों को उतार कर वे भी नंगे पैर हो गये और इमाम के पीछे पीछे चलने लगे। इमाम रज़ा
अलैिहस्सलाम हर १० क़दम पर रुक कर तीन बार अल्लाहो अकबर कहते थे। इमाम के साथ दूसरे लोग भी तीन बार अल्लाहो

अकबर की तकबीर कहते थे। मामून इमाम रज़ा अलैिहस्सलाम के इस रोब व वैभव को देखकर डर गया और उसने इमाम को ईद की
नमाज़ पढ़ाने से रोक िदया। इस प्रकार वह स्वयं अपमािनत हो गया।

इमाम रज़ा अलैिहस्सलाम ने उत्तरािधकारी के पद से बहुत ही होिशयारी एवं िववेक से लाभ उठाया। इमाम ने यह पद
स्वीकार करके एसा कार्य िकया जो पैग़म्बरे इस्लाम के पिवत्र पिरजनों के इितहास में अद्वतीय है। इमाम रज़ा

अलैिहस्सलाम ने वह बातें सबके समक्ष कह दीं िजसे पैग़म्बरे इस्लाम के पिवत्र पिरजनों ने एक सौ पचास वर्षों
के दौरान घुटन के वातावरण में अपने अनुयाइयों व चाहने वालों के अितिरक्त िकसी और से नहीं कहा था।

मामून ज्ञान की सभाओं का आयोजन करता था और उसमें पैग़म्बरे इस्लाम के कथनों को बयान करने वालों और
धर्मशास्त्िरयों आिद को बुलाता था तािक वह स्वयं को ज्ञान प्रेमी दर्शा सके परंतु इस कार्य से उसका मूल
लक्ष्य यह था िक शायद इमाम रज़ा अलैिहस्सलाम से कोई किठन प्रश्न िकया जाये िजसका उत्तर वह न दे सकें। इस

प्रकार इमाम रज़ा अलैिहस्सलाम अिवश्वसनीय हो जायेंगे िकन्तु इस प्रकार की सभाओं का उल्टा पिरणाम िनकला और
सबके िलए िसद्ध हो गया िक इमाम रज़ा अलैिहस्सलाम ज्ञान, सदगुण और सदाचािरता की दृष्िट से पूिरपूर्ण व्यक्ित

हैं और वही िखलाफत के योग्य व सही पात्र हैं। पैग़म्बरे इस्लाम के पिवत्र पिरजनों को सत्तर वर्षों तक
िमम्बरों से बुरा भला कहा गया और वर्षों तक कोई उनके सदगुणों को सार्वजिनक रूप से बयान करने का साहस नहीं

करता था परंतु इमाम रज़ा अलैिहस्सलाम के उत्तरािधकारी काल में उनके सदगुणों को बयान िकया गया और उन्हें सही
रूप में लोगों के समक्ष पेश िकया गया।

इमाम रज़ा अलैिहस्सलाम ने उत्तरािधकारी का पद स्वीकार करके बहुत से उन लोगों को पैग़म्बरे इस्लाम के
पिवत्र पिरजनों से अवगत िकया जो अवगत नहीं थे या अवगत थे परंतु उनके िदलों में पैग़म्बरे इस्लाम के पिवत्र

पिरजनों के प्रित द्वेष व शत्रुता थी।  इमाम रज़ा अलैिहस्सलाम के उत्तरािधकारी के संबंध में जो बहुत से शेर
हैं वे इसी पिरचय एवं लगाव के सूचक व पिरणाम हैं। उदाहरण स्वरूप देअिबल नाम के एक सरकार िवरोधी प्रिसद्ध
शायर थे और उन्होंने कभी भी िकसी खलीफा या खलीफा के उत्तरािधकारी के प्रित प्रसन्नता नहीं िदखाई थी। इसी

कारण सरकार सदैव उनकी खोज में थी और वह लम्बे वर्षों तक नगरों एवं आबािदयों में भागते व गोपनीय ढंग से जीवन
व्यतीत करते रहे पंरतु देअिबल इमाम रज़ा अलैिहस्सलाम की सेवा में पहुंचे और उन्होंने अत्याचारी व असत्य

अमवी एवं अब्बासी सरकारों के िवरुद्ध अपने प्रिसद्ध शेरों को पढ़ा। कुछ ही समय में देअिबल के शेर पूरे
इस्लामी जगत में फैल गये। इस प्रकार से िक देअिबल के अपने नगर पहुंचने से पहले ही उनके शेर लोगों तक पहुंच

गये और लोगों को ज़बानी याद हो गये थे। यह िवषय इमाम रज़ा अलैिहस्सलाम की सफलता के सूचक हैं।



मामून अपनी सत्ता को खतरे से बचाने के िलए इमाम रज़ा अलैिहस्सलाम को मदीने से मर्व लाया था परंतु जब उसने
देखा िक इमाम की होिशयारी व िववेक से उसके सारे षडयंत्र िवफल हो गये हैं तो वह इन िवफलताओं की भरपाई की सोच
में पड़ गया। अंत में अब्बासी खलीफा मामून ने गुप्त रूप से इमाम रज़ा अलैिहस्सलाम को शहीद करने का िनर्णय

िकया तािक उसकी सरकार के िलए कोई गम्भीर समस्या न खड़ी हो जाये। अतः उसने इमाम रज़ा अलैिहस्सलाम को िवष कर
शहीद कर िदया और इमाम रज़ा अलैिहस्सलाम वर्ष २०३ िहजरी क़मरी में सफर महीने की अंितम तारीख या 23 ज़ीक़ाद

को इस नश्वर संसार से परलोक िसधार गये।


